
Shivarchanam Paro Dharmah

శివార్చనం పరో ధర్మః

॥ శివార్చనైవ  సవితుర్గాయత్రీకథనమ్   ॥
(వ్యాసః -
శ‍ృణుధ్వం మునయః సర్వే భూతిధారణపూర్వకమ్ ।)
హృది ధ్యాత్వా మహాదేవం మఙ్గలార్ధాఙ్గమవ్యయమ్    ॥ ౧॥
శివార్చనం పరో ధర్మః సర్వధర్మోత్తమోత్తమః ।
తద్భిన్నధర్మాః సర్వేఽపి తదర్థా ఏవ కేవలమ్ ॥ ౨॥
శివః పరం పరం బ్రహ్మ  సచ్చిదానన్దలక్షణమ్  ।
విజ్ఞానఘన  ఏవేతి సానన్దఘనముచ్యతే  ॥ ౩॥
తన్నిర్వికారం నిర్లిప్తం   తదాద్యన్తవివర్జితమ్  ।
జ్యోతిఃస్వరూపమమలం నామరూపవివర్జితమ్  ॥ ౪॥
అప్రమేయం  నిర్గుణం  చ నిరఞ్జనమనామయమ్  ।
వాచామగోచరం మన్యే మనసామప్యగోచరమ్ ॥ ౫॥
యతో వాచో నివర్తన్తే  అప్రాప్య  మనసా సహ ।
వేదవేదాన్తవచనైరశక్యం  తన్నిరూపణమ్ ॥ ౬॥
పురాణానాం కా కథాత్ర వాఙ్మార్గార్గలమేవ   తత్ ।
అనర్గలప్రవాహాణాం   కథానామపి వా కథా ॥ ౭॥
వాగగోచరమప్యేతత్ కథఞ్చిత్ కృపయా ప్రభోః  ।
శమ్భోర్విషయతామాప (?) తతస్తద్వచసామపి ॥ ౮॥
ఇదమప్యుచ్యతే తావత్ ప్రేరితేన  కథఞ్చన ।
శివేనైవ  మయా విప్రాః  స బుద్ధిప్రేరకః   శివః ॥ ౯॥
దేవస్య సవితుర్బుద్ధిం  ప్రచోదయతి  శఙ్కరః ।
స ఏవ భగవాన్ భర్గో ధియోయో నః ప్రచోదయాత్  ॥ ౧౦॥
దేవస్య దీప్యమానస్య సవితుః జ్ఞానముత్తమమ్  ।

శివార్చనం పరో ధర్మః

ప్రచోదయతి  విశ్వాత్మా వరేణ్యః శివ ఏవ సః ॥ ౧౧॥
అస్య భర్గపదస్యైవ   మాహాత్మ్యం శ్రుతిషు  శ్రుతమ్  ।
సంసారభర్జనాద్భర్గః   సోయం స్వర్గాపవర్గదః   ॥ ౧౨॥
॥ ఇతి శివరహస్యాన్తర్గతే  శివార్చనైవ  సవితుర్గాయత్రీకథనం   సమ్పూర్ణమ్  ॥
- ॥ శ్రీశివరహస్యమ్  । హరాఖ్యః తృతీయాంశః । పూర్వార్ధమ్  । అధ్యాయః ౨। ౧౫-

౨౭॥

